
Apakah kegunaan Gensulin R

Gensulin R mengandungi bahan aktif,
insulin manusia, yang digunakan untuk
merawat  diabetes. Diabetes  mellitus
merupakan satu keadaan di mana seseorang
itu mempunyai kandungan gula dalam darah
yang tinggi, sama ada disebabkan oleh
kurang penghasilan insulin dari pankreas
atau sel-sel tidak bertindak balas terhadap
insulin yang dihasilkan; oleh itu, insulin
tambahan diperlukan untuk menurunkan
paras gula dalam darah anda. Gensulin R
merupakan suatu sediaan insulin tindakan
cepat.

Bagaimana Gensulin R berfungsi

Selepas penyuntikan Gensulin R ia
akan mula menurunkan kandungan gula
anda dalam kira-kira setengah jam dan
kesannya akan bertindak selama kira-kira
24 jam.

Sebelum mengambil Gensulin R

Bila tidak boleh menggunakan

e Jika anda alah (hipersensitif) terhadap
sebarang kandungan dalam Gensulin R
(sila  rujuk bahagian Senarai isi
kandungan). Awasi tanda-tanda alahan
(dalam bahagian Kesan sampingan
yang mungkin berlaku) atau bertanya
kepada doktor anda untuk mendapatkan
penjelasan.

e Jika anda mengalami simptom-simptom
paras gula darah yang rendah
(hipoglisemia), atau serangan
hipoglisemik (simptom gula dalam
darah yang rendah). Sila rujuk bahagian
Apa vyang perlu dilakukan semasa
Kecemasan untuk mengetahui lebih
lanjut mengenai hipoglisemia.

Sebelum menggunakan Gensulin R

Sila beritahu doktor anda jika:

e Anda mempunyai sebarang masalah
kesihatan seperti jangkitan, demam,
masalah buah pinggang atau hati.
Sesetengah masalah kesihatan boleh
mempengaruhi keperluan insulin anda
dan doktor anda akan mencadangkan
dos yang berlainan.

e Jika anda hamil, bercadang untuk hamil
atau menyusukan bayi. Jumlah insulin
yang anda perlukan semasa tiga bulan
pertama kehamilan menurun dan
meningkat semasa baki enam bulan.
Jika anda menyusukan bayi, anda
mungkin perlu mengubah pengambilan
insulin atau diet anda.

Tapak suntikan
Gensulin R biasanya digunakan untuk
suntikan di bawah kulit (subcutaneous).
Jangan menyuntik insulin terus ke dalam
vena atau otot.

Perubahan kulit di tempat suntikan:

Tukarkan tempat suntikan setiap hari tetapi
masih kawasan suntikan yang sama
untuk membantu mencegah perubahan
pada tisu lemak di bawah kulit.

Insulin mungkin tidak berfungsi
dengan baik jika anda menyuntik ke
kawasan yang benjol. Beritahu doktor
anda jika sedang menyuntik ke kawasan
kulit yang terjejas sebelum anda mula
menyuntik di kawasan lain. Doktor anda
mungkin  memberitahu anda  untuk
memeriksa paras gula darah anda dengan
lebih kerap, dan melaraskan dos insulin
atau ubat antidiabetik anda yang lain.
(Rujuk Kesan sampingan
yang mungkin berlaku).

Jika mengambil ubat-ubat lain

Banyak ubat mempengaruhi cara glukosa
bertindak di dalam badan anda dan
mungkin menjejaskan dos insulin anda.
Bincang dengan doktor atau ahli farmasi
anda jika anda mengambil atau baru-baru
mengambil sebarang ubat lain, termasuk
ubat yang tidak dipreskripsikan.

Senarai di bawabh terdiri daripada ubat
yang paling biasa mempengaruhi rawatan
insulin : monoamine oxidase inhibitors
(MAOI); beta-blockers; ACE-inhibitors;

acetylsalicylic
sulphonamides,

anabolic  steroids;
contraceptives;

acid;
oral

thiazides, glucocorticoids; thyroid hormone

therapy;

beta-sympathomimetic;  growth

hormones, danazol; octreotide or lanreotide.

Pioglitazone (ubat makan anti diabetik yang
digunakan untuk rawatan diabetes mellitus
jenis 2)

Sesetengah

pesakit telah  lama

yang

menghidapi diabetes mellitus jenis 2 dan
penyakit jantung atau strok sebelum ini yang
telah dirawat dengan pioglitazone dan insulin
mengalami pembentukan kegagalan jantung.
Beritahu doktor anda dengan serta-merta.

Jika anda mengalami tanda-tanda kegagalan
jantung seperti sesak nafas yang luar biasa

atau

berat badan bertambah dengan

mendadak naik atau bengkak.

Cara menggunakan Gensulin R

Arahan am

kut nasihat doktor anda tentang cara
penggunaan, masa penggunaan dan berapa
lama perlu digunakan.

Risalah ini hanya panduan umum. Jika doktor
anda ubah jenis atau jenama insulin anda atau
jika anda menghidapi sebarang masalah
kesihatan, dos anda mungkin perlu
diselaraskan oleh doktor anda.

Tapak yang paling baik untuk suntikan adalah:
bahagian hadapan pinggang (abdomen);
punggung; bahagian hadapan paha atau
bahagian atas lengan tangan. Insulin anda akan
bertindak dengan lebih cepat jika anda
suntiknya di sekeliling pinggang.

Cara penggunaan Kartrij

Perkara yang perlu diperiksa sebelum guna

Periksa label untuk memastikan jenis

insulin yang betul.

Sentiasa periksa kartij, termasuk pelocok

getah (penutup).

Jangan menggunakannya jika terdapat
sebarang kerosakan.

Kembalikan kepada pembekal anda. Lihat
buku panduan penggunaan alat insulin
untuk maklumat selanjutnya.
Nyahkuman membran getah dengan
kapas berubat.

Selalu guna jarum yang baru untuk
setiap suntikan untuk
mengelakkan pencemaran.

Jangan menggunakannya

e Dalam pam infusi insulin

e Jika penyuntik pen insulin jatuh, rosak
atau hancur, mungkin ada risiko
kebocoran insulin.

e Jika ia tidak disimpan dengan baik atau
dibekukan  (Rujuk bahagian Cara
Penyimpanan Gensulin R).”

e Jika cecair keruh padat atau berwarna.

Arahan penggunaan

semula dengan Kartrij.

e Untuk penggunaan dengan penyuntik
guna semula sahaja

e Sila rujuk panduan penyuntik guna
semula untuk maklumat lanjut.

penyuntik guna

Berapa banyak harus digunakan

Dos

e Doktor anda telah memberitahu anda
insulin yang mana untuk digunakan,
berapa banyak, bila dan berapa kerap
untuk disuntik. Arahan-arahan ini adalah
hanya untuk anda. Ikutilah arahan-
arahan itu dengan tepat dan selalulah
melawat Klinik diabetis anda.

e Sekiranya anda menukar jenis insulin
anda (contohnya daripada haiwan
kepada manusia) anda mungkin terpaksa
mengambilnya lebih atau kurang
daripada biasa. Ini mungkin untuk
suntikan pertama sahaja atau mungkin
juga perubahan beransur-ansur
sepanjang beberapa minggu atau bulan.

e Suntikkan Gensulin R di bawah Kkulit.

Arahan Penggunaan

e Suntik insulin di bawah kulit.

Gunakan  teknik  suntikan  yang
dinasihatkan oleh doktor atau jururawat
diabetes anda dan diterangkan dalam
buku panduan anda.

Kekalkan jarum di bawah kulit anda
untuk sekurang-kurangnya 10 saat
untuk memastikan dos penuh diambil.

e Selepas setiap suntikan pastikan anda
keluarkan dan buang jarum itu dan
simpan Gensulin R tanpa jarum. Jika
tidak, cecair akan bocor dan
menyebabkan dos tidak tepat.

e Jangan campur sebarang insulin
yang lain dalam Kkartrij Gensulin R.
Apabila

kartrij telah kosong, jangan
menggunakannya lagi.

Bila perlu digunakan
Ikut arahan doktor atau ahli farmasi.

Berapa lama perlu digunakan
Teruskan penggunaan ubat ini untuk tempoh
masa yang ditetapkan oleh doktor.

Jika terlupa menggunakan

Jika anda mengambil Gensulin R kurang
daripada yang diperlukan atau jika terlupa
mengambil dos, paras gula dalam darah
akan meningkat. Periksa gula dalam darah.

Jika mengambil berlebihan (terlebih dos)
Jika anda mengambil Gensulin R lebih
daripada yang diperlukan, ia akan
menyebabkan hipoglisemia (gula dalam
darah rendah).

Jika berhenti mengambil

Jika anda berhenti mengambil Gensulin R,
paras gula dalam darah anda akan meningkat
dengan banyak.

Jangan menukar insulin anda kecuali
diarahkan oleh doktor anda.

Jika anda mempunyai sebarang pertanyaan
mengenai penggunaan produk ini, tanya
jururawat diabetes, doktor atau ahli farmasi
anda.

Semasa anda menggunakan

Perkara yang perlu dilakukan

e Makan hidangan atau kudapan yang
mengandungi karbohidrat dalam masa
30 minit suntikan

e Adalah disyorkan bahawa anda
mengukur glukosa darah anda dan
menjalani pemeriksaan dengan tetap.

Perkara yang tidak boleh dilakukan
Memandu dan mengendalikan mesin:
keupayaan anda untuk menumpukan
perhatian dan bertindak balas mungkin akan
berkurangan  jika anda  mengalami
hipoglisemia (gula dalam darah
rendah).Anda patut menghubungi doktor
untuk mendapatkan nasihat, jika anda:
e Kerap mengalami episod hipoglisemia.
e Kurang atau tiada amaran tanda-tanda
hipoglisemia.

Perkara yang perlu diberi perhatian
e Jika anda mengambil alkohol: Awasi

tanda-tanda hipoglisemia dan jangan
minum alkohol semasa perut kosong.
Jumlah insulin yang anda perlu mungkin
juga berubah jika anda minum alkohol.

e Jika anda mempunyai masalah dengan
buah pinggang atau hati atau dengan
kelenjar adrenal, pituitari atau tiroid.

e Jika anda bersenam lebih daripada
kebiasaan atau jika anda ingin menukar
diet biasa anda.

e Jika anda pergi ke luar negara:
perjalanan melepasi zon masa yang lain
mungkin menjejaskan keperluan insulin
anda dan masa suntikan ubat anda.

e Jika anda mengalami hipoglisemia
(kandungan gula dalam darah yang
rendah) selepas beralih dari insulin
haiwan kepada insulin manusia di mana
laporan menyatakan bahawa tanda-tanda
amaran awal adalah kurang jelas atau
berbeza.

e Jika anda tidak sihat:
pengambilan insulin anda

e Jika anda kerap mengalami hipoglisemia
atau mempunyai  kesukaran  untuk
mengesan simptom-simptom, ini, sila
berbincang dengan doktor anda.

teruskan

Kesan-kesan sampingan

Kesan sampingan yang paling biasa ialah

hipoglisemia.

Anda akan mendapat serangan hipoglisemik

jika gula dalam darah anda sangat rendah. Ini

mungkin berlaku:

e Jika anda mengambil terlalu banyak
insulin.

e Jika anda kurang makan atau terlupa
makan.

e Jika anda bersenam lebih daripada biasa.

e Jika anda mempunyai jangkitan kuman
atau penyakit (terutamanya cirit-birit
atau muntah);

e Jika anda mengubah keperluan insulin;
Anda mempunyai masalah  buah
pinggang atau hati.

Jika anda mengalami Gensulin R kurang
daripada keperluannya ia mungkin akan
menyebabkan hiperglisemia (gula dalam darah

tinggi).

Kesan sampingan yang biasa

Simptom-simptom akibat daripada pembebasan
adrenalin adalah manifestasi hipoglisemia biasa
yang ringan kepada sederhana. Ini termasuklah
berpeluh  sejuk kebimbangan, kegoyahan,
kelaparan, denyutan jantung yang laju, sakit

kepala, dan gemuruh. Pertambahan berat
badan adalah perkara biasa apabila
mengambil insulin.

Kesan sampingan yang kurang biasa
Reaksi alahan dan perubahan pada tapak
suntikan (lipodystrophy) mungkin berlaku
akibat kegagalan untuk menukar tapak
suntikan dengan bergilir-gilir pada kawasan
tertentu, Jika anda menyuntik terlalu kerap
pada kawasan yang sama, tisu lemak di
bawah kulit pada kawasan ini mungkin
mengecut  (lipoatrophy) atau menebal
(lipohypertrophy). Gumpalan bawah kulit
juga mungkin disebabkan oleh penumpulan
protein amyloid. Perubahan tapak suntikan
(cutaneous amyloidosis); kekerapan
kejadian ini tidak diketahui. Menukar
tapak suntikan setiap kali menyuntik boleh
mengelakkan perubahan kulit ini. Jika anda
mendapati kulit anda bopeng atau menebal
pada tapak suntikan, beritahu doktor kerana
reaksi ini boleh bertambah teruk atau ia
mungkin akan mengubah penyerapan
insulin anda jika anda suntik pada tapak
sebegini.

Tanda-tanda alahan.

Reaksi (kemerah-merahan, bengkak, gatal-
gatal) pada tapak suntikan mungkin berlaku
(reaksi alahan tempatan). Keadaan ini
biasanya akan hilang selepas beberapa
minggu anda mengambil insulin. Jika ia
tidak hilang, jumpa doktor anda.

Dapatkan nasihat perubatan segera:

e Jika tanda-tanda alahan merebak ke
bahagian badan yang lain,

e Jika anda tiba-tiba rasa tidak sihat dan
anda berpeluh; mula muntah; kesukaran
bernafas; denyutan jantung bertambah
laju; rasa pening; rasa pengsan.

Anda mungkin mengalami reaksi Alahan
yang jarang tetapi serius terhadap Gensulin
R atau salah satu daripada isi kandungan
nya (dinamakan reaksi alahan sistemik).
Rujuk amaran pada bahagian Sebelumanda
menggunakan Gensulin R.

Pengumpulan cecair yang luar biasa
(edema): Ini mungkin berlaku semasa
memulakan terapi insulin.  Simptom-
simptom ini biasanya bersifat sementara.

Masalah penglihatan: Anda mungkin

mengalami gangguan penglihatan sementara
semasa anda memulakan rawatan dengan
insulin.

Neuropati yang sakit (sakit saraf yang
berkaitan): Jika paras glukosa darah anda
menjadi terkawal dengan sangat cepat, ia
boleh menyebabkan rasa sakit seperti
membakar, kesemutan atau rasa sakit seperti
kejutan elektrik. Ini dipanggil akut neuropati
yang menyakitkan dan ia biasanya akan
hilang. Jika ia tidak hilang, berjumpa dengan
doktor anda.

Retinopati diabetik (perubahan pada latar
belakang mata): Jika anda mempunyai
retinopati diabetik dan paras glukosa anda
menjadi terkawal dengan sangat cepat,
retinopati mungkin akan bertambah teruk.
Tanya doktor anda mengenai ini. Jika
sebarang kesan sampingan ini bertambah
teruk, atau jika anda mendapati mana-mana
kesan sampingan lain yang tidak
disenaraikan dalam risalah ini, beritahu
doktor, jururawat atau ahli farmasi anda.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui No. Tel: 03-78835490,
atau laman web npra.gov.my [Consumers —
Reporting Side Effects to Medicines
(ConSEREF) or Vaccines (AEFI)].

Apa yang perlu dilakukan semasa
kecemasan?
Jika anda mengalami serangan

hipoglisemik
Hipoglisemia bermaksud paras gula dalam
darah anda terlalu rendah.

Sebab-sebab serangan hipoglisemia

« Jika anda mengambil terlalu banyak

insulin.

« Jika anda kurang makan atau terlupa
makan.

« Jika anda bersenam lebih daripada

biasa.

« Jika anda mempunyai jangkitan

kuman atau penyakit (terutamanya

cirit-birit atau muntah);

» Jika anda mengubah keperluan

insulin anda; atau

» Anda mempunyai masalah ginjal

atau hati.

Tanda-tanda amaran serangan hipoglisemia
mungkin datang dengan tiba-tiba dan ini
termasuklah; peluh sejuk; kulit pucat dan
sejuk; sakit kepala; deyutan jantung yang
laju; rasa tidak sihat; rasa sangat lapar;
perubahan penglihatan yang sementara;
pening; keletihan yang tidak biasa dan
kelemahan; gelisah atau menggeletar; rasa
risau; kekeliruan; kesukaran untuk menumpu.

Jika anda mengalami sebarang kesan ini:

e makan tablet glukosa atau snek yang
tinggi kandungan gula (gula-gula, biskut,
jus buah-buahan), kemudian rehat.

e Jangan mengambil insulin jika anda rasa
anda akan mengalami  serangan
hipoglisemik.

e Bawa bersama anda tablet glukosa, gula-
gula, biskut atau jus buah-buahan, hanya
untuk kecemasan.

e Beritahu saudara-mara, kawan-kawan dan
rakan-rakan sekerja anda bahawa jika
anda tidak sedarkan diri, mereka mesti
mengiringkan anda dan dapatkan nasihat
perubatan dengan segera. Mereka tidak
boleh memberi anda apa-apa makanan

atau  minuman kerana ia boleh
menyebabkan anda tercekik.
e Jika hipoglisemia yang teruk tidak

dirawat, ia boleh menyebabkan kerosakan
otak (sementara atau tetap) dan juga
kematian.

e Jika anda  mengalami  serangan
hipoglisemia yang menyebabkan anda
tidak sedarkan diri, atau serangan
hipoglisemia yang banyak, beritahu
doktor anda. Jumlah atau masa
pengambilan  insulin, makan atau
senaman perlu disesuaikan.

Menggunakan glukagon

Anda mungkin pulih lebih cepat daripada
keadaan tidak sedarkan diri dengan suntikan
hormon glukagon oleh seseorang yang tahu
cara penggunaannya. Jika anda diberi
glukagon anda akan memerlukan glukosa
atau snek bergula sebaik sahaja anda sedar.
Jika anda tidak bertindak balas terhadap
rawatan glukagon, anda perlu dirawat di
hospital. Dapatkan nasihat perubatan selepas
suntikan glukagon; anda perlu mencari
penyebab serangan hipoglisemia

anda untuk mengelakkan daripada bertambah
kerap.

Jika anda mengalami serangan
hiperglisemia

Jika gula dalam darah anda sangat tinggi.
Gula dalam darah anda bertambah tinggi (ini
dinamakan hiperglisemia).

Sebab-sebab hiperglisemia

» Terlupa mengambil insulin anda.

» Berulang kali mengambil insulin kurang
daripada yang diperlukan.

» Jangkitan kuman atau demam.

» Makan lebih daripada biasa.

» Kurang bersenam daripada biasa.

Tanda-tanda amaran berlaku secara
beransur-ansur. Ini termasuklah: kerap
buang air kencing; rasa dahaga; hilang selera
makan; rasa tidak sihat (loya atau muntah-
muntah); rasa mengantuk atau letih; kulit
kemerah-merahan dan kering; mulut kering
dan nafas berbau seperti buah (acetone).

Jika anda mengalami mana-mana kesan ini:
Uji gula dalam darah anda dan uji keton
dalam air kencing anda jika boleh.
Kemudian dapatkan rawatan perubatan
dengan serta-merta.

Ini mungkin adalah tanda-tanda keadaan

yang sangat serius yang dinamakan
ketoasidosis diabetik. Jika anda tidak
merawatnya, ia mungkin menyebabkan

koma diabetik dan maut.
Penyimpanan dan Pelupusan Gensulin R

Penyimpanan

a. Jangan simpan Gensulin R Kartrij di
dalam atau berhampiran penyejukbeku atau
elemen penyejukan.

b. Simpan Gensulin R Kartrij di dalam
karton untuk melindungi daripada cahaya.

c. Lindungi daripada haba yang berlebihan
dan cahaya matahari secara langsung.

d. Simpan dalam peti sejuk pada suhu di
antara 2°C and 8°C.

e. Jangan membekukannya. Gensulin R
kartrij yang sedang digunakan harus
disimpan pada suhu bilik (sehingga 30°
C) sehingga 42 hari.

f. Produk Gensulin yang telah beku tidak
boleh digunakan lagi.

g. Simpan Gensulin di tempat yang tidak

boleh dicapai oleh kanak-kanak.

Pelupusan

Mana-mana produk atau sisa bahan yang
tidak digunakan perlu dilupus
mengikut keperluan tempatan. Gensulin

tidak harus dilupuskan melalui kumbahan
air atau bahan buangan isi rumah. Rujuk
ahli farmasi anda untuk mengetahui cara
yang betul untuk melupuskan ubat yang
tidak diperlukan lagi.

Maklumat lanjut

-Rupa dan warna produk
Produk ini adalah cecair tidak berwarna,

bebas daripada kekeruhan dan bendasing.

Gensulin R Cartridge

la dibekalkan dalam kartrij tiub gelas
tanpa warna (Jenis | USP) 3 mL, ditutup
rapat dan dipasang pelocok.

Bahan-bahan kandungan

Bahan aktif
Bahan aktif ialah insulin manusia yang
dihasilkan daripada bioteknologi

rekombinan. 1 ml mengandungi 100 IU
insulin manusia.

Bahan tidak aktif

Bahan kandungan yang lain ialah
gliserol, metacresol,  natrium
hidroksida, asid hidroklorik dan air untuk
suntikan.

Risalah Maklumat Ubat untuk Pengguna (RiMUP)

ARAHAN TENTANG CARA
MENGGUNAKAN PEN INJECTOR

Sila baca arahan berikut dengan teliti
sebelum menggunakan Pen Injector
anda. Sekiranya anda tidak
mematuhi arahan dengan teliti, anda
mungkin mendapat terlalu sedikit atau
terlalu banyak insulin, yang boleh
menyebabkan paras gula darah terlalu
tinggi atau terlalu rendah.

Produk Gensulin boleh digunakan dengan
DELFU Pen Injector dan PENOVVA Pen
Injector

Pen Injector direka untuk digunakan
dengan jarum pakai buang. Pen ini
sesuai untuk jarum BD dan NOVO.
Sebagai langkah berjaga-jaga, sentiasa
membawa peranti penghantaran insulin
gantian  sekiranya Pen Injector anda
hilang atau rosak.

Penjagaan Pen Injector
Pen Injector anda mesti ditangani dengan
berhati-hati.

Sekiranya ia jatuh, rosak atau hancur,
terdapat risiko kebocoran insulin. Ini
boleh menyebabkan dos yang tidak tepat,
yang boleh menyebabkan paras gula
darah terlalu tinggi atau terlalu rendah.

Anda boleh membersihkan bahagian luar
Pen Injector anda dengan
mengelapkannya dengan kapas berubat.
Jangan merendamnya, membasuh atau
melincirkannya kerana ia  mungkin
merosakkan pen.

Penyediaan Pen Injector
Semak nama kartrij insulin anda untuk
memastikan ia mengandungi jenis insulin

yang betul. Ini amat penting jika anda
mengambil lebih daripada satu jenis
insulin. Jika anda mengambil lebih
daripada satu jenis insulin, paras gula
darah anda mungkin terlalu tinggi atau
terlalu rendah.

Ambil pen dari
penutupnya.

dalam kotak, buka

Buka pemegang kartrij.

Tolak skru sehingga skru dalaman ditarik
balik sepenuhnya.

Masukkan Kartrij ke dalam Bingkai
Pengisian Semula, letakkan hujung kecil
kartrij ke dalam pemegang Kartrij.

Nota: Pastikan kartrij tidak pecah
sebelum anda memasangnya.

Pasang pemegang Kkartrij kembali ke
badan pen dengan betul.

Nota: Jika Kartrij tidak dipasang dengan
betul, anda mungkin tidak dapat
memasang pemegang kartrij dan mungkin
tidak dapat menyuntik dos yang betul.

Buang lapisan pelindung, kemudian skru
jarum pada pemegang kartrij, keluarkan
penutup jarum dan pastikan jarum tidak
bengkok atau rosak.

Nota: Sentiasa guna jarum baru untuk
setiap suntikan. Ini mengurangkan risiko
pencemaran,  jangkitan, kebocoran
insulin, jarum yang disekat dan dos yang
tidak tepat.

Berhati-hati supaya tidak
membengkokkan atau merosakkan jarum
sebelum digunakan.

Menyemak saluran insulin

Sebelum setiap suntikan, sedikit udara
mungkin akan berkumpul di dalam
kartrij semasa penggunaan biasa.
Untuk mengelakkan menyuntik udara
dan memastikan dos yang betul:

Sebelum setiap suntikan, perlu memasang
jarum baru.

Pilih unit

Putarkan pemilih dos untuk memilih dos
yang anda ingin suntik.

L etakkan pen secara menegak dan jarum
pen ke atas.

Pegang Pen Injector anda dengan jarum
menuju ke atas dan Kketuk Kartrij
dengan lembut menggunakan jari anda
beberapa kali supaya sebarang buih udara
yang ada akan berkumpul di bahagian atas
kartrij.

Tekan butang suntikan sehingga anda
melihat cecair tergantung di hujung
jarum. Jika tidak, tukarkan jarum dan
ulang prosedur. Jika setitik insulin masih
tidak muncul, pen itu rosak, dan anda
mesti gunakan yang baru.

Memilih dos anda
1

Putarkan pemilih dos untuk memilih
bilangan unit yang anda perlu suntik.

Dipilih 30U

Dipilih 58U

Dos boleh dibetulkan sama ada naik atau
turun dengan memutarkan pemilih dos
dalam mana-mana arah sehingga sukatan
betul sebaris dengan penunjuk. Apabila
memutarkan pemilih dos, berhati-hati
supaya tidak menekan butang tolak
kerana insulin akan terkeluar.

Anda tidak boleh memilih dos yang lebih
besar daripada bilangan unit yang
tertinggal dalam kartrij. Dos maksimum
adalah 0.6ml, jika dos anda lebih daripada
0.6ml, anda perlu menyuntik dua kali.

Sentiasa gunakan pemilih dos dan
penunjuk untuk melihat berapa unit yang
telah anda pilih sebelum menyuntik
insulin.

Pada akhir suntikan, nombor di tingkap
haruslah “0”. Jika tidak, ini adalah jumlah
insulin yang anda tidak terima. Ingat
nombor ini, buang jarum dan Kartrij
kosong.

Jika anda memilih dan menyuntikkan dos
yang salah, paras gula darah anda
mungkin terlalu tinggi atau terlalu rendah.

Jangan gunakan skala sisa, ia hanya
menunjukkan kira-kira berapa banyak
insulin yang ditinggal dalam pen anda.

Membuat suntikan

Masukkan jarum ke dalam kulit anda.
Gunakan teknik suntikan yang ditunjuk
oleh doktor atau jururawat anda.

Suntikkan dos dengan menekan butang
tolak sampai habis sehingga ‘0’ sebaris
dengan penunjuk. Berhati-hati untuk
menolak butang tolak hanya semasa anda
membuat suntikan.

Pastikan butang tolak ditekan sampai
habis dan biarkan jarum kekal di bawah
kulit selama sekurang-kurangnya 6 saat.
Ini akan memastikan anda mendapat dos
penuh.

Keluarkan  jarum  daripada  kulit,
kemudian lepaskan tekanan pada butang
tolak.

Sentiasa pastikan pemilih dos kembali ke
‘0’ selepas suntikan. Sekiranya pemilih
dos berhenti sebelum ia kembali ke ‘0,
dos penuh tidak disampaikan, yang
mungkin mengakibatkan paras gula darah
terlalu tinggi.

Masukkan jarum ke dalam penutup luar
jarum tanpa menyentuhnya. Setelah
jarum ditutupkan, tolak penutup luar
jarum untuk rapatkannya dengan berhati-
hati, kemudian tanggalkan jarum.

Buangkan jarum tersebut dengan berhati-
hati dan tutupkan pen dengan penutupnya.

Sentiasa tanggalkan jarum selepas setiap
suntikan dan simpankan Pen Injector
anda tanpa jarum disambungkan. Ini
mengurangkan risiko pencemaran,
jangkitan, kebocoran insulin, jarum yang
disekat dan dos yang tidak tepat.

Maklumat Lanjut

Penjaga mestilah amat berhati-hati
apabila mengendalikan jarum yang
terpakai untuk mengurangkan risiko
terkena cucukan jarum dan jangkitan
silang.

Buangkan Pen Injector  anda yang
telah habis diguna tanpa jarum
disambungkan.

Jangan berkongsi pen atau jarum anda
dengan orang lain. la mungkin membawa
kepada jangkitan silang.

Jangan berkongsi pen anda dengan orang
lain. Ubat anda mungkin membahayakan
kesihatan mereka.

Sentiasa jaga pen dan jarum anda
daripada pandangan dan capaian orang
lain, terutamanya kanak-kanak.

